
				EBAZPENA, 2014ko abenduaren 18koa, Uraren Euskal Agentziaren zuzendari nagusiarena. Honen bidez iragartzen da Plan Hidrologikoaren berrikuspen-proiektuaren proposamenaren kontsulta publikoari hasiera ematen zaiola, eta jendaurrean jartzen direla «Uholde-arriskua Kudeatzeko Planaren proiektua» eta bi dokumentu horiei buruzko «Ingurumen-jasangarritasunaren Txostena», guztiak ere Kantauri Ekialdeko Demarkazio Hidrografikoaren EAEko Barne Arroen Eremuari dagozkio.

				Uraren Euskal Agentziak iragartzen du Plan Hidrologikoaren berrikuspen-proiektuaren proposamenari sei hilabete dirauen kontsulta publikoari hasiera ematen zaiola. Aldi berean, iragartzen du Uholde-arriskua Kudeatzeko Planaren proiektuari hiru hilabetez jendaurrean jartzeko aldiari hasiera ematen zaiola, bai eta bi dokumentu horien gaineko Ingurumen-jasangarritasun Txostenari sei hilabetez jendaurrean jartzeko aldiari ere hasiera ematen zaiola; guztiak ere, Kantauri Ekialdeko Demarkazio Hidrografikoaren EAEko Barne Arroen Eremuari dagokion 2015-2021 planifikazio prozeduraren barruan. Hori guztia, Plangintza Hidrologikoari buruzko Erregelamendua onartzen duen uztailaren 6ko 907/2007 Errege Dekretuaren 74. artikuluaren, Uholde-arriskua ebaluatzeko eta kudeatzeko uztailaren 9ko 903/2010 Errege Dekretuaren 13.3 eta 14.3 artikuluen eta planen eta programen ingurumenaren gaineko eraginaren ebaluazio estrategikoa egiteko prozedura arautzen duen urriaren 16ko 211/2012 Dekretuaren 12. artikuluaren arabera.

				Ondorio horretarako, dokumentazio hori iragarki hau argitaratzen den egunaren biharamunetik aurrera kontsultatu ahal izango da Uraren Euskal Agentziaren egoitzetan:

				– Egoitza Nagusia: Orio 1-3; 01010 Vitoria-Gasteiz.

				– Mediterraneoko Arroen Bulegoa. Forondako Atea 9; 01010 Vitoria-Gasteiz.

				– Mendebaldeko Kantauriar Arroen Bulegoa. Uribitarte 10; 48001 Bilbao.

				– Ekialdeko Kantauriar Arroen Bulegoa. Kristina Infanta 11, Begoña etxea; 20008 Donostia.

				Horrez gain, aipatutako dokumentazioa eskuragarri izango da Uraren Euskal Agentziaren orrialde elektronikoan: www.uragentzia.euskadi.eus

				Vitoria-Gasteiz, 2014ko abenduaren 18a.

				Uraren Euskal Agentziako zuzendari nagusia,

				IÑIGO ANSOLA KAREAGA.

